
T UJUH nilai yang baik meli- 
puti tolak ansur, keting- 
gian budi, hormat-meng- 

hormati, kesediaan memberi 
dan berkongsi, tidak memen- 
tingkan diri serta berkemahuan 
untuk berkorban perlu dijaga 
walaupun Malaysia kini telah 
mencapai kemerdekaan.

Perdana Menteri, Tun Dr. Ma­
hathir Mohamad berkata, tanpa 
nilai-nilai tersebut Malaysia 
tidak akan membangun menjadi 
negara maju yang berkeupayaan

memberi kepada rakyatnya ke- 
selesaan dan kemajuan.

Katanya, rakyat di negara ini 
juga perlu sedar betapa perlu- 
nya nilai-nilai baik tersebut un­
tuk mengurus kemajuan yang 
dicapai.

"Tanpa nilai-nilai tersebut 
Malaysia tidak akan membe- 
sar menjadi negara maju yang 
berkeupayaan memberi kepada 
rakyatnya keselesaan dan ke­
majuan.

“Kemajuan ini tidak banyak 
kurangnya dari apa yang terda- 
pat di negara-negara lain mala- 
han, ada ketikanya, apa yang 
kita rasai di sini jauh lebih besar 
nikmatnya,” menerusi perutu- 
san sempena sambutan Hari Ke-

bangsaan hari ini.
Dalam pada itu, Dr. Mahathir 

berkata, banyak rakyat yang kini 
mengetepikan nilai-nilai baik 
dengan hanyut dalam kemajuan 
komunikasi dan digitalisasi.

“Yang lebih merosakkan ialah 
apabila sifat buruk ini terserlah 
ketika berdepan dengan isu-isu 
sensitif mengenai bangsa dan 
agama.

“Ketika mempertahan agama 
dan kaum masing-masing, peng- 
hinaan dilakukan terhadap kaum 
dan agama lain sehingga meng- 
gunakan kata-kata nista dan ke- 
sat, pasti menimbul kemarahan 
dan keresahan,'' ujarnya.

Dr. Mahathir juga berharap 
semua rakyat Malaysia tanpa

mengira agama, bangsa dan 
budaya dapat mendalami diri 
masing-masing serta mencari 
semangat setiakawan dan ke- 
negaraan.

“Kita perlu bertanya apakah 
kita sudah tidak lagi peduli ter­
hadap masa depan negara di 
dalam mempertahan kepenti- 
ngan sempit bangsa dan agama 
masing-masing?

“Sesungguhnya, jika kita 
benar-benar ikhlas, kita akan 
sedar betapa besar nikmat yang 
ada di dalam negara kita ini. 
Jika kita mempunyai kesedaran 
itu, kita akan mencari jalan dan 
berusaha sedaya mungkin un­
tuk mempertahankannya,'' je- 
lasnya. DR. MAHATHIR MOHAMAD


